
TREPPO SCIÙ RA CHIAZZA
Canson II.





1.

Ra mæ Bella amoroza com'un Zin

Quando per dá ra stazza 

A ro fresco dra chiazza

L'è con ri atre assettá sciù l'arenin

Per fá dro bell'humó sciu mi assie

Veggo che in accostame

A comensa à squadráme

Che segnando à re atre à se ne rie

Com'à dí oura fasso in sciù ro mé

Belle, deghe à Balin, che l'è chi lé.



2.

Così tosto ch'à vé l'occasion

De fá ra só fassuoéra

Da lesta à l'esce fuóera

Bellamente à me mette à ro landon

Figgie à dixe l'è chì l'appassionou

Miræ che chiera fúta,

Ogni poco de sduta

O ve cazze à ri pé chì transgrossou

Meschin ò vuoi leværo d'angonia

O che trà chi, e un'hora lé va via

